 Nuuk, januarip 20-iat 2026 

 
PISUNIK ILISIMATITSINEQ: USA Kalaallillu Nunaat januar 2026

Asasakka saqqummiinermi uani peqataasut aammalu GE-mi ilaasortat. Uku saqqummiunneqartut tassaapput allattoqarfimmiit nassuiaatigineqarsimasunit naleqqussarlugit aaqqissuuteqqitat, nassuiaatigineqarsimasut aallaavigaat USA-mut tunngatillugu inissisimaffik, suliffeqarfinnit 75-iusunit peqataaffigineqarsimasoq.


Aallaqqaasiut – Inuussutissarsiutaatillit suleqataanerat

Naak piffissaq periarfissiissutigineqartoq sivikikkaluaqisoq, peqataajumasimanersi  nuannaarutigaarput. Pisut ullormiit ullormut pisarsimariarlutik, maanna allanngorput, piffissap sivikinnerusup iluani allanngorarlutik saqqummertalerlutik. 

Taamaattumik paasissutissanik takusatsinnik tusakkatsinnillu avitseqatigerusullusi aggersarsimavatsigit. Inuussutissarsiortut sullippagut. Taamaattumik ukkatarinninnerput inuussutissarsiornermi inissisimanitsinnut aammalu suut piffissami matumani malitsigisatut periarfissiissutigineqarnersut sammissallutigit. 

Inissaqartipparput qulequttat allat saqqummeratarsinnaaneri. Tamassumalu malitsigisaanik sammisat allanngoriataarsinnaaneri. Eqqaasissutigissavara sapiunnata  assoralisimaaqataagatta – taamatullu allannguutaasunut allannguutaasussanullu tulluarsinnajuarluta ingerlajuassagatta. 

Piffissami allanngoraqisumi aamma qularfiulersinnaasumi nunap aningaasaqarniarnerata patajaatsuunissaanut periarfissarsiortuassaagut. Taamaattumik naqissusissavara inuussutissarsiorneq aningaasaqarnermut inunnullu pingaaruteqartorujussuummat. Naatsumik saqqummiiumaarpugut, taamatullu aamma uani attaveqatigiinnermi apeqqutaasinnaasut suugaluartulluunniit tikilluaqqussavagut.  
 
Oqaluuserisassat

Ullormut eqqartugassat pingaarnerit pingasuupput: 

1. USA-mut tunngatillugu pisut killiffissiorneri
2. Sulisut akornanni oqallinnermut attaveqatigiinnermullu periusissaasinnaasut 
3. Upalungaarsimanermut pilersaarusianik suliaqarneq 


Tusagasiutinut tunngasunik suliaqarneq

GE ataavartumik oqartussanik, kattuffinnik aammalu allanik suleqateqarpoq. Aammalu tusagassiutini saqqumilaarsimavugut, kisiannili killilimmik. Malitsigisaanik aamma oqariartuuteqartarpugut naatsunik ersarissunilli. Tamanna inuussutissarsiortut akornanni qanoq inissisimanermik ukkatarinnittuukkajuppoq. Tamannalu paasissutissiisarneq GE-p nittartagaatigut saqqummersartuni ingerlassimavarput – taamaasillutalu sulisitsisut.gl-mut innersuusiinnarsinnaalluta.  

Qitiusumik oqariartuut unaasimavoq:  

1. Amerlasuut taamak ”nipiliorujoortuarneq” sungiussimavaat – tamannami piffissami  sivitsortumi ulluinnatsinni nalinginnaaleraluttuinnarsimmat.
2. Inuussutissarsiuuteqarneq eqqarsaatigalugu pingaartipparput ulluinnarni ingerlariaaseq ulluinnarnilu atugassarititaasut eqqartortuassallugit.
3. Trumpimit oqariartuutigineqartut pisariaqartinngilagut, tassunga tunngaviuvoq Kalaallit Nunaat ammasumik niueqatiginninnissamut soqutiginnittuartuusimammat. Tassungarpiaq tunngatillugu innersuussutigiinnarsinnaavarput  Naalakkersuisut pisortatigoortumik issittumi periusissiaat 2024 (Arktisk Strategi 2024)
4. Inuussutissarsiuteqarnikkut piffissap sivikitsup iluani qanoq sunniuteqaratarsinnaaneranik naliliisoqarsimanngilaq (ikitsunnguit eqqaassanngikkaanni), taamaattorli piffissaq ungasinnerusoq eqqarsaatigalugu patajaatsumik eqqissisimasumillu ingerlaavarnissaq ujartorparput. 
5. Sapaatip akunnerata qaangiuttup ingerlanerani pissusilersuutigineqartut allanngorput, tamannalu arlalinnik qisuariarfigineqarpoq.  

 
Oqartussaasunik oqaloqateqarneq

Suleqatigut qanimut attaveqarfigiuarpagut, malitsigisaanillu Europami Danmarkimilu inuussutissarsiutaatillit tapersersuinerinut qujassuteqartarluta. 

Piffissami takkuttussami qaninnermi tapersersuisunut saqqummiussiumaarpugut aammalu taamaasilluta pitsaasumik Europami attaveqaatigisatsinnut sunniiniarsinnaalluta.
 
Sapaatip akunnera una, tallimanngorpat, GE-p siulersuisui Sulisoqarnermut il.il.  Naalakkersuisoqarfimmi saqqummiinissamut aggersarneqarput. Siulersuisut susassaqarfiit  (branche) qulit tamarsiusut sinnerlugit aammalu nunap immikkoortui tallimaasut sinnerlugit peqataassapput. Oqaatigineqareersutut, Naalakkersuisut qanimut suleqatigilluinnarlugit ataqatigiissaarivugut. 
  
1: Pisunik ilisimatitsineq
· Maannamut sakkutooqarnikkut Kalaallit Nunatta tatisimaneqaratarsinnaaneranut  ersiuteqartoqanngilaq.

· KISIANNILI: Politikkikkut eqqumaffigineqarpoq assigiinngitsunik pisoqaratarsinnaanera, politikkikkullu sulinermi saqqummiunneqarsimasut tamakku puiguinnarneqarnavianngillat. Taamaallilluni akisussaasuseqartumik peratarsinnaasut eqqummaariffigineqarput.  

· Kalaallit Nunaanni ataavarnerusumik sakkutooqarneruneq ukkatarineqassaaq, maanna ulluinnarisimasatsinnit allaanerusumik sakkutuuliisoqartassaaq, siornatigut ukiup ingerlanerani amerlassutsimikkut nikerarfiusumik sakkutuuliisarsimaneq ataavarnerusimik ingerlanneqalissaaq. Nunat tamalaat sukkutuuinik tamanna ingerlanneqarumaarpoq.

· Nuup avataaniittunut ilisimatitsissutigissavara, illoqarfik sakkutuunik aalaaluttuinnaanngimmat aammalu ilisimaqqunarpoq AKO-p pinngortitamik aammalu kulturimik ataqqinnilluinnarnissaq oqariartuutigiuarmagu. 

· Taamatut sakkutuuliineq inuussutissarsiornikkut assigiinngitsutigut periarfissiillunilu  pisariaqartitsilerpoq.
  
· Naak pisut najummassimanarsisinnaagaluartut, diplomati atorlugu aaqqiissutissaqarsinnaanissaq orniginartinneqartuaannarpoq anguniarneqartuarlunilu.  Pissartut inuiaqatigiinni inissisimanerat sunniuteqarnerilu eqqarsaatigalugit – attaveqariaatsimiilluinnarlunilu oqariartuutini naatsukullani ippoq. 
  
· EU-p USA-llu akornanni ”niuernikkut sorsuttoqaratarsinnaanera” periaannaavoq. Naqissusissavara, periaannaavoq, taamaattorli suli aqqutissaananilu periarfissaanngitsoq! 

· USA-p Europami nunanut arfineq pingasuusunut akitsuusersuinissani ilimasaarutigaa (Danmark, Norge, Sverige, Frankrig, Tyskland, Storbritannien, Holland aammalu Finland), ilimasaarutigineqarporlu tamanna ataatiinnarneqarumaartoq USA-p Kalaallit Nunaat pigisamisulli oqartussaaffigilernissaata tungaanut [quote]: 

· 1. februar aallarnerfigalugu 10 %
· 1. juni aallarnerfigalugu 25 % 

· EU-p pisunut qanoq periuseqarnissaa eqqarsaatigalugu, qanimut suleqatigut attaveqarfigiuarpagut. Tamannalu aallaavigalugu makku periusissatut tunngaviliipput. Tamakkulu Europa Parlamentip EU´p nioqqutissianut amerikkameersunut akitsuusersuinikkut annikillisaaneranik aallaavigineqartussaapput. Juli 2025-imi EU-p USA-llu akornanni akitsuusersuisarnernut tunngasunut suleqatigiinnissamut isumaqatigiissusiortoqarpoq. Qaammat una akitsuutit eqqarsaatigalugit annikillisaaneq pereertussaasimagaluarpoq. 

1. Nalunarpoq tamanna Trumpip atuutilersissaneraa, taamaasillunilu 10 %-imik akitsuusersuilluni nunani pineqartuni aallartilluni.  
2. EU Parlamenti kajumissaarneqarpoq isumaqatigiissutaareersut pineqartut utaqqisilaaqqullugit, taamaasilluni atuutitsilernissamut aaliangiinnginnermi Trumpip Danskit nioqqutissiaanik akitsuusiissanersoq takoqqaarneqassaaq, taamaasillunilu ilumut EU-mi amerikarmiut nioqqutissiai akitsuusersorneqassanersut akitsuusersorneqassannginnersulluunniit aaliangiiffigineqassaq. Tassami imminut assortuuttussaapput, illuatungaanit Trumpip europamiut nioqqutissaat mattukkai/-akitsuusersorai – illuatungaaniit europamiut USA-mit nioqqutissanik eqqussuisut. 
3. Trumpip akitsuusersuinissaq piviusunngortissagaluarpagu, EU-p USA-llu nioqqutissanik niueqatigiinnissamik isumaqatigiissutigisimasaata atuutiinnarnissaanut tunngavissaaruttussaassaaq. Akitsuusersuisarnissamut/-niueqatigiinnissamut isumaqatigiissutip atuutiinnarneqarnissaa tunngavissaarutissaaq, pissusilersuutit taamak ittut Trumpimiit ingerlatiinnarneqassappata. 

a. Qanoq pisumik taamak pisoqassagaluarpat, pissusissamisoorpoq EU illuatungiliilluni iliuseqassappat, taamaasilluni USA-mit tusaaneqaqqilernissaq  angutserlugu.  
b. Soorlu makkuusinnaapput; Amerikkarmiut nioqqutissiaanik annertusisamik akitsuusersuineq, soorlu siorna tamanna aaliangiunneqaraluartoq, kingornali unitsikkallarneqartoq isumaqatigiissut EU-p USA-llu akornanni atsiorneqarmat. 
  
4. EU-p najummassimanartorsiorneq pisariaqanngitsumik annerulersikkusunngilaa.Taamaattumik EU´p Anti Cohesionimik taasaq periuseq (Bazooka), tassa niuernikkut pinngitsaaliinermut akerliusumik iliuseqarluni illuatungiliineq, aatsaat pisariaqarluinnalerpat atulertussaassavaa. Ima paasillugu allanik periarfissaarulluinnaruni.    
· Qanoq pisumik USA-p pakasaalluni akitsuusersuinerit atuutilersissagaluarpagit, iligisagut inuutissarsiornikkut taamatullu aningaasaqarniarnikkut annertuumik pakasarneqartussaapput. Aningaasaqarniarneq suliffeqarniarnerlu kalluarneqartussaassapput, taamaattumik pissusilersuutitsinni aammalu attaveqaateqariaatitsinni tamanna eqqumaffigilluinnartariaqarparput. Tamaanga killittoqassagaluarpat, kaammattuutigiinnarsinnaavarput, inuussutissarsiuuteqartutut nunanut eqqorneqartunut tapersersuissagatta pisiortorfiginerisigut (soorlu Ukraine-mi sorsunneq aallartimmat).
· ”Bazooka” arlaatigut atuutilersinneqassagaluarpat, piffissaq ungasinnerusoq eqqarsaatigalugu EU-mi amerikkarmiut nioqqutissaanik aningaasaliinissaq inerteqqutaaleratarsinnaavoq. Pisortatigoortumik Kalaallit Nunaat Amerikkarmiunit aningaasaliiffigineqarsinnaanerminut ammajuarnikuuvoq, tamannalu qangali ingerlasimalluni (Issittumi periusissiaq 2024 – Arktisk Strategi takujuk) – taamaattorli soorunami EU mattussissappat, uagut aamma mattussiumaarpugut. Tamanna killimmik sunniuteqartussaassaaq, kisiannili politikkikkut oqariartuut ersarissaaq, soorlu aatsitassarsiornerup silarsuaani. 
  
· Danmark aningaasaqarnikkut patajaatsumik inissisimavoq, taamaasillunilu USA-mi pakasarneqaraluarluni akiuulluarsinnaalluni. Danmarki ukiumut 361 mia. DKK nalinganut USA-mut nioqqutissiortarpoq, taamaasillunilu USA tassaalluni Danmarkip avammut nioqqutissiornerani pisinerpaasartoq. 
· Kalaallit Nunaat ukiumut 200 mio. DKK missaani USA-mut nioqquteqartarpoq  (Nunatta avammut nioqqutaasa 4 %-ia) Ilamininngui EU-kkoortarput – sinnerilu Canada-kkoortinneqartarlutik. Tamarmik akitsuusersorneqareerneq ajorput. Taamaattumik nunatta avammut nioqqutigisartagia akitsuusersuinermi kalluarneqarsinnanerat qularineqarpoq, tassami avammut nioqquteqartarneq allanut niuerfiusunut nuunneqarsinnaammat imaluunniit tunisassiarisartakkagut akitsuusersuinermit eqqorneqanngeratarsinnaapput. 
· Siunissaq isigissagaanni, Europami aningaasap pisissutigineqarsinnanerata nilikillinera, nunanut allanut niueqateqartarnitsinnut sunniuteqaratarsinnaavoq.  
· Niueriaatsinik allanngortitsinerup kingunerisinaavaa akisunerulersitsinermik imaluunniit nunatut nioqqutissanik pisisarnitta akikinnerulerneranik.
  
· Naqissusissavarput Kalaallit Nunaat pisortatigoortumik niueqatigiinnissamik USA-mik isumaqatigiissuteqareermat, tamannalu atuuppoq allannguisoqarnissaata tungaanut, taamaattumik inuussutissarsiortut amerikkarmiut suliffeqarfiutaannik niueqaterareersut suleqateqareersullu ataqqineqarnissanik pissusilersortoqarnissaa pissusissamisoorluinnarpoq. Takornariaqartitsinerup iluaniissinnaavoq, sakkutooqarfinnik pilersuinermiissinnaavoq aammalu inissianik attartortinermissinnaalluni il.il.. Taamaattumik aporfissaqanngilaq maannamut USA-mik Amerikkarmiunillu niueqateqartarneq niueqateqarnissarlu.
  
2: Sulisunik oqaloqateqarneq attaveqartarnerlu

· Pingaaruteqarluinnarpoq sulisorisat eqqortumik iliuuseqarfigineqarnissaat aammalu pisut aallaavigalugit inissisimaffii ataqqineqarluinnarnissaat. Amerlasuunut nuunnissaq pimoorussamik eqqarsaatersuutaavoq, taamaattumillu tamanna Kalaallit Nunaata aningaasaqarnerniarneranut innarliilluarsinnaalluni.
· Ersiorneq ernumanerlu piviusuupput, taamaattumillu aqutsisuniit tamanna eqqumaffigineqartariaqarpoq.
· Kajumissaarutigissavarput social medianik atuineq taakkunaniittunillu paasissutissanik nigalassimaarinnissaq, tassani tusagassiorfiit atugarineqarnerunissanik innersuussisinnaavugut. Malugeqqunarporli danskit kalaallillu tusagassiorfiisa tusagassiisarneri assigiinngitsorujussuusinnaasarmata aammalu amerikkarmiut tusagassiorfii tassani eqqumaffigineqartariaqarput – allaanerusumimmi taakkua aamma tusagasseeriaaseqartarmata. 
· Kaammattuutigissavarput paatsiveerusimaarnersuarmik pilersiteqataanginnissaq, kaammattuutiginarporli paasissutissiissutigineqasssasoq pisut pisimasullu qanoq pimoorutsigisariaqarneri.
· Sulisunik tigumminniinnarnissaq sulisortaarnissarlu imaassinnaavoq unamminarnerulerumaartoq. Kisiannilil illuatungaani aamma imaassinnaavoq ilorraap tungaanut ingerlalersoqarluni pisoqartoq, tassami piffissami maani Kalaallit Nunaat annertoorujussuarmik nunarsuarmioqatigiinnit eqqartorneqarmat. 
  
Quppernermi siullermi saqqummiiumaarpugut – taakkualu Jacob-ip saqqumiussaaneersunik siunnersuutitsialannik imaqarumaarput. Nittartakkatsinni taakkua takuneqarsinnalerumaarput. 
 
3: Upalungaarsimaneq ajornartorsiutaalersinnaasunillu naliliisinnaaneq

· Paaseqqunarpoq manna tamanut kajumissaarutaammat. Naqissusissavara sammisaq maannamut pisunut tunngasunut kisimi tunngassuteqanngimmat. Kisiannili sammitinneqarmat, ilisimaarilertariaqaripput Kalaallit Nunaanni sutigut tamatigut upalungaarsimanermut tunngatillugu ukkatarinninnerunermik  sungiussisariaqarnitsinnut. Innaallagissamik pilersorneqarnerup kiperiataarneranut, silaannaap pissusaata allanngornerata kingunerinut, angallassinerup assartuinerullu allanngoriataarnerinut il.il. tunngaveqarsinnaammata malugeqqunarpoq. Taakkuupput siunissamut upalungaarsimajuarsinnaanissamut tunngavissagut. GE-mit innersuussutigissavarput upalungaarsimanermik aammalu ajornartoorsinnaanermut naliliisinnaanermik suliaqartuarnissaq. Assartuisarneq, angallassisarneq pinngortitarlu taakkuupput naatsorsuutigisinnaanngisatsinnik allanngorarfiunerpaajusut, taamaasillunilu malitsigisaanik assigiinngitsunik unamminartorsiortitsisinnaasartut.

· GE Kalaallit Nunaannit upalungaarsimanermut suliaqarfiusuni oqartussaasunilu assigiinngitsuni peqataasarpoq.
  
· Pisut USA-mut tunngassutillit immini upalungaarsimanissamut immikut pilersitsinngillat, kisiannilli immaqa eqqarsalersitsisinnaapput upalungaarsimanermut tunngatillugu pilersaarusiarisimasanut qivialaarnissamut immaqalu nutarsaalaarnissamut!
  
· GE DI (Dansk Industri) peqatigalugu upalungaarsimanissamut sakkussaasinnaasunik akeqanngitsumik tunniussinissaminut piareersimavoq 

· Folk og Sikkerhed (Inuit isumannaallisaanerlu) Kalaallit Nunaanni quppersagaarannguamik saqqummersitsinikuuvoq. Taassuma imarai pinngortitamik allanillu aallaaveqartumik allanngortoqartillugu iliusissat. Naalakkersuisut piffissami sivitsortumi assingusunik paasissutissiinissamik suliaqarsimapput, naatsorsuutigineqarpoq siunissami aggersumi qaninnerusumi tamassuma saqqummernissaa. Tamannarpiaq pillugu ullumi tusagassiortunik katersortitsoqarpoq, tassanilu inuit kajumissaarneqarput inuit ullunut tallimanut naammattunut upalungaarsimassutissanik piareersaqqullugit. Tassani ukkatarineqartorujussuuvoq ”Pisinnasut tamassuminnga qulakkeerinnissapput” – Taamaattumik Inuussutissarsiuteqartut upalungaarsimanissamut eqqarsartuassapput. 
· Kajumissaarutigissavarput, upalungaarsimanissamut piareersassagaanni (Angerlarsimaffimmi upalungaarsimanertut ilisimaneqartoq), ataatsikkut suut tamaasa pisiarisariaqanngimmata, kisianni aamma ajunngilaq piffissap ingerlanerani kittaartumik pikineq/-pisiortorneq. Tamanna sulisorisanut apuunneqarsinnaavoq. Nalunngilarput inuit arlallit tamanna piareersarneq ingerlatilereersimagaat. 
  
· Suliffeqarfiutillit suliffeqarfimminni pingaaruteqarluinnartut sanngiiffiinerpaatulli inisseratarsinnaasut ilisimaarilluinnartariaqarpaat aammalu avammut nittarsaannissamut ajoqutaasinnaasut tassani ilaapput. Taamaasilluni eqqummaarikkaanni arlaatigut allanngortoqassagaluarpat ingerlaavarnissaat qulakkeerneqassapput. Tassanilu uku tikkuarusussimavagut: 
· Innallagissiornermi taartissaq (generator), attaveqaatit, imeq il.il. (Taarserneqartassapput misilerarneqartarlutillu – Nukissiorfiit ikiuusinnaasarput)
· Akiliisinnaassuseq aningaasanillu tigoriaannaateqarneq (akissarsiassat qulakkernissai)
· Qarasaasiarsornermi paasissutissanut toqqorterivissaq – tassungalu sillimataasussaq alla
· Attaveqaasersuinissaq – avammut sulisunullu
· Immikkoortut suliffeqarfuip ingerlaannarnissaanut pingaaruteqarluinnartut 
· CVR-imiit suliffeqarfiup nalunaarsorneqarfianit uppernarsaammik anisitsinissaq 
 
· Siumungaaq upalungaarsimanissamut aammalu ajoqutaasinnaasunik piareersimaffiginninneq piffissamik eqquilluarneruvoq. Uippakajaannginnissamut tunngaviulluartussaavoq tamanna. Upalungaarsimanerup pisussat piumaartussat  aaqqittarpai.
· Sakkussaasinnaasut DI-lu pilersitagut nittartakkatsinni takuneqarsinnaapput aaneqarsinnaallutillu. Taakkunanilu siunertarineqarpoq suliffeqarfittut imminut nalilersinnaanissaq  aammalu upalungaarsimanermut tunngatillugu pingaarutilinnik pinaveersaarutaasunik iliuseqarnissamut aqqutissiuunneqarnissamut sakkussat. 

